
МЕКТЕПТЕ АТОМДЫҚ ФИЗИКА БӨЛІМІНЕН САПАЛЫ БІЛІМ БЕРУДЕ ЕСЕПТЕР ШЫҒАРУДЫҢ МАҢЫЗДЫЛЫҒЫ

Физика бізді қоршаған табиғатты және онда кездесетін процесстер және заңдарды түсінуге мүмкіндік береді. Ал соның ішінде «атомдық физика» бөлімі бізді қоршан әлем туралы тереңірек түсінік береді, себебі әлемде барлығы атомнан құралған. Оқушыларға күрделірек пәндерді түсінуде «Атомдық физика» бөлімін меңгеру негіз болып табылады. 
Сонымен қатар, оқушыларға мектеп физика курсының аталған бөлімін түсіну ең күрделісі болып есептеледі, оның басты себебі, оқыту барысында көрнекіліктің жетіспеушілігі. Осындай салдардың нәтижесінде оқушының физика пәнінен білім сапасы төмендеп, физика ұғымдарының қалыптасуына, оның құбылыстарын оқып-үйренуде кері әсерін тигізетіні сөзсіз. Осы сияқты қиындықтардан шығу жолдарының бірі мектепте физика пәнін сапалы оқыту мақсатында атомдық физика бөлімін меңгеру кезінде есеп шығарудың маңыздылығын ескерген жөн. 
Есеп шығару физиканы оқыту үрдісінің ұдайы бөлінбес құрамды бөлігі болып саналады, өйткені ол физика сабақтарының түгелдей барлық түрлері мен кезеңдеріне және сыныптан тыс жұмыстарында орындалынады. Есеп шығару, физиканы оқытудың әдістері, тәсілдері, амалдары ретінде әр жақты мағынада қолданылады. Физика есептерін шығарудың мынадай маңызы бар[1, 166 б.]:
· оқушының логикалық және физикалық ойлауын қабілеттерін дамытады, математикалық амалдарды, түрлендірулерді орындауға қалыптастырады, физика заңдарын және тәжірибенің сандық және сапалық мағыналарын анықтауғы жаттығады;
· физикалық құбылыстар мен заңдылықтардың практикалық маңызына және күнделікті өмірмен байланыстылығына көз жеткізеді.
· мектеп оқушыларын тапқырлыққа, өз бетінше жұмыс істеуге, еңбек сүйгіштікке қиындықты жеңу төзімділігіне үйретеді, еңбек-жігерлерін қайрайды; 
· физикалық ұғымдарды, оқушылардың практикалық іскерліктері мен дағдыларын, шығармашылық қабілеттерін қалыптастырады;
· оқушылардың алған білімдерінің тереңдігі мен беріктігін тексереді;
· сабақта проблемалық жағдаяттар қойып, оны шешуге жәрдемдеседі;
· физикалық құбылыстар мен заңдарды және теорияларды талдауға, қорытындылауға, олардың арасындаға өзара байланыстарды анықтауға жәрдемдеседі;
· оқушылардың білімдерін, іскерліктерін, дағдыларын жүйеге келтіріп, оларды дамытады, тереңдетеді; 
· пәнаралық байланысты күшейтуге ықпал жасайды; 
· оқушылардың физикаға деген қызығушылығын арттырады.
Физикалық есептер мазмұнына (тараулар, абстрактылы және нақты) байланысты, шығарылу тәсіліне қарай, күрделілігіне және есептің берілуне қарай жіктелінеді.
Физика есептерін шығару үшін теорияны терең түсініп, іс жүзінде практикада пайдалана білу керекжәнетереңойланып күрделі мәселелерді,құбылыстардыталдап, зерттеп шеше алатындай болуы керек. Есептердішығару кезінде оқушылар көптеген құбылыстардыңзаңдарын анықтайды, теорияның мағынасын терең түсініп, өмірдегі ролін көреді, техниканың жаңалықтарыментанысады,олардың физикалық негіздерін анықтайды, жалпы білімдерінің  сапасы артады.
[bookmark: _GoBack]Қазіргі уақытта физикадан білім беру кезіндеесептерді шығарудың практикада негізі екі әдісі, атап айтқанда, логикалық ойлауға байланысты – аналитикалық (талдау) және синтетикалық (іріктеу) әдістері қолданылады[3, 57 б.].
Аналитикалық тәсілде есептің мазмұны жеке қарапайымэлементтерге жіктеліп, жан-жақты талданып, соның негізіндетабуға қажетті шаманы бірден анықтаудың зандылықтарықарастырылады (жалпыдан жекеге көшу). Яғни есептің жауабына қатысты формуланы бірден тауып аламыз да, оған берілген мәндерді қойып есептейміз. Мұндай тәсілді сыныптағы оқушылардың білім дәрежесі (логикалық ойлауы мен математикалық ебдейлігі) жоғары болған жағдайда қолдану тиімді, әйтпесе, күрделі физикалық құбылыстарды дұрыс талдап, оған қатысты формулаларды түрлендіріп, керекті ең соңғы теңдеуді шығарып алу балаларға қиынға соғады.
Синтетикалық тәсілмен (жекеден жалпыға көшу) шығарғанда, есептің берілгендері бойынша қандай шамаларды алдымен табуға болса, соны ретімен анықтап, ең ақырында ғана есептің шешуіне жетеміз. Бұл тәсілдің әдістемелік қолайлылығы, берілген сан мәндері арқылы алғашында мүмкін болған шамаларды оңай анықтап, есептің жауабына бірте-бірте келеміз, яғни ғылымдағы "қателесу жөне байқап керу" әдісіне ұқсас. Бірақ, бұл жол бізді әрқашан қажетті ақырғы формулаға алып келе бермей, кейде тіпті оқушыларды басқа теңдеулерге "алып қашып" кетуі де мүмкін. Есепті шешудегі аралық кезеңдерді дұрыс талдай білуді талап етеді. 
Көп жағдайда физикалық есептер біріккен түрде аналитикалық - синтетикалық тәсілмен де шығарылады, ал кейде араласып-қосылып, кешенді формада да шешіледі, физика есептерін шығаруда анықтамалық кестелер, логарифмдік сызғыш, микрокалькулятор, ЭЕМ, перфокарта, тексеру-оқыту машиналары, арнаулы дидактикалық тапсырмалар мен программаланған сын жұмыстары жайлы оқу құралдар кең қолданылуы керек. Жалпы алғанда, физика есептерін шығарудың қазіргі уақытта қалыптасқан әдістемесіесеп шығаруда мынадай реттілікті ұстау тиімділігін көрсетеді.
· Есептің шартымен  танысу.Бұл  мәселеге ерекше көңіл бөлінуі қажет. Оқушы есепте қарастырылып отырған физикалық құбылыстар мағнасын толық ұғынып, қойылған сұрақтарды нақты түсінуі қажет. Есептің берілу шартына байланысты әр сөзге зор мән беріп, есептің шығарылуына байланысты берілген ақпаратты толық көлемде ала білуі керек. Есептің сөзбен берілуінде еш артық шама берілмейтіні түсінікті. Сондықтан анық және жасырын түрде беріліп тұрған еш шама ескерусіз қалмауы қажет. 
· Есептің мазмұнын талқылау. Есептің шартын да берілген шамаларды карастырғанда олардың физиканың қай бөліміне жататынын тауып, кұбылыстардың арасындағы байланыстарды, әркайсысының заңдылығьн анықтау керек те, формулалар жазылуы тиіс. Күрделі оқиғаларды жеке құбылыстарға жіктеп қарапайым түрге келтіру керек. Барлық жағдайда координаталар системасын ыңғайлы етіп алып, берілген шамалардын бағыттарын, кеңістіктегі орнын анықтау керек т.с.с. Мүмкіндігі болса, окиғаның суретін салу, оның графигін сызу — есепті талдау үшін, заңдылықтарын ашу үшін өте қажет.
· Есепті жалпы түрде шығару. Есептіц сұрауына жауап берудің жолдарын іздестіріп, проблеманы анықтайтын теңдеуді корытып шығару керек. Ол үшін сұрақка жауап беретін формуладан бастап, құбылысқа қатысы бар басқа да тәуелділіктерді пайдалана отырып, қорытынды формуланы шығарып алу және мүмкіндігінше бұл теңдеуді аналитикалық талдау және математикалық түрлендірулер жолымен шығарып алып, содан кейін ғана сан мәндерін орындарына қойған жөн. Барлық жағдайда бір ғана корытынды формула шығару міндетті емес, кейде есепті бөлшектепте шығару ыңғайлы болуы мүмкін. Эксперименттік есепті шығару үшін, әуелі тапсырма бойынша тәжірибелер жүргізіп, кажетті шамаларды алу керек. Содан кейін осы шамаларды бір-бірімен салыстыру нәтижесінде, графиктік тәуелділікті көрсету арқылы, белгілі заңдылыктарымен салыстыра отырып, қорытынды шығару керек. Осындай корытындылаудан жалпы заңдылыктар шығуы мүмкін. Оқушылар үшін мүндай шешу жолы өте пайдалы. 
· Қажетті шама анықталатын соңғы формула дұрыстығын СИ жүйесі бірлігі бойынша тексеру. 
· Есептеу. Есепте берілген шамалардың барлығын СИ өлшемдеріне келтіру қажет. Сан мәндері өте үлкен не өте кіші болса, дәреже түрінде жазып, есептеу керек. Барлық жағдайда да жуықтап есептеуде шамалардың дәлдігін үмытпау қажет. Мүмкіндігі болса, арифметикалык есептеулерді калькуляторлармен жүргізген дұрыс, бірақ бұл оқушылардың өздері есептей білуді толык меңгергеннен кейін ғана қолданылуы міндетті.
· Есептің жауабын тексеру. Біріншіден, есептің жауабы шын өмірдегі мәндерден көп алшақтамауы тиіс. 
Мысалы, атомдық физика бөлімінің есептерін қарастырдық. Резерфорд, энергиясы 5 МэВ болатын α-бөлшек мыс (Cu) атомымен соқтығысқанда 3,9 МэВ энергиямен кері ұшатынын байқайды. Мыс ядросының және α-бөлшек массаларының қатынасын анықтау қажет. 

Берілгені:Шешімі: Серпімді өзара әсерлесу кезіндегі энергияның


	сақталу заңын жазамыз:                   (1)
осы өрнектен мыс атомына берілген энергияны анықтауға болады:     




Бөлшектің кинетикалық энергиясын  келесі фомрмуламен анықталса     (2)     онда бөлшектердің жылдамдықтары келесідей болады: 



      (3)
Осы (3) формуладағы жылдамдықтардың мәнін 0х осінің проекциясында (суретте) жазылған импульстің сақталу заңының формуласына (4)-ке қоямыз:  




       (4) бөлшектердің массасын  түбір астына енгізіп  енді осы алынған соңғы өрнекке сан мәндерді қойып:   есебіміздің жауабын алдық. 
Осы сияқты есептерді физика тарауындағы атомдық физика бөлімінен жаңа материалдарды қарастырарда  проблемалық жағдайлар туғызып, оларды шешуде, жаңа материалды бекітуде, өткен материалды қайталап, оқушылардың білімін тексеруде жиі қолданар болсақ,  оқушылардың физика пәнінен білімінің сапасы артып, оқушылар есептерді өз бетінше шығаруға дағдыланып үйренсе, теориялық білімдерін практикамен ұштастыра алатын дәрежеге жетеді. Оқушылар есепті қызығып шығару үшін мұғалім әрбір сабаққа қажет есептерді таңдап, оның мазмұнынның өмірдегі таныс құбылыстарға сәйкес келуін,  тартымды, проблемалық болуын қамтамасыз етуі керек. Есепті оңайынан бастап, біртіндеп күрделендіре отырып, оқушы өз бетімен  шығару жағдайына жету негізгі мақсат болып табылады. Сондай-ақ оқушылардың физика пәніне деген қызығушылығы артады.

